ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԱԽՈՒՐՅԱՆ ՀԱՄԱՅՆՔԻ ԱՎԱԳԱՆՈԻ 2022 ԹՎԱԿԱՆԻ ՀՈՒՆՎԱՐԻ 19-Ի ԹԻՎ 11 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

          «Հայաստանի Հանրապետության Շիրակի մարզի Ախուրյան համայնքի ավագանու 2022 թվականի հունվարի 19-ի թիվ 11 որոշման մեջ փոփոխություններ կատարելու մասին» որոշման նախագիծը մշակվել է «Տեղական ինքնակառավարման մասին»  Հայաստանի Հանրապետության օրենքի 18-րդ հոդվածի 1-ին մասի 42-րդ կետի, 35-րդ հոդվածի 1-ին մասի 7-րդ կետի, «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասի 1-ին կետի, 34-րդ հոդվածի 1-ին, 2-րդ, 3-րդ և 5-րդ մասերի պահանջներին համապատասխան։
Պետության կողմից քաղաքացիներին մատուցվող ծառայությունների հասանելիության և որակի բարձրացման նպատակով, տեղի է ունեցել քաղաքացիական կացության ակտերի գրանցման համակարգի օպտիմալացում, որը համայնքապետարանում արտացոլվել է պետության կողմից համայնքին պատվիրակված քաղաքացիական կացության ակտերի գրանցման լիազորությունների իրացման ուղղությամբ տրամադրվող ֆինանսավորման կրճատմամբ, որի արդյունքում կատարվել է հաստիքների կրճատում և աշխատավարձի չափի նվազեցում:
Հայաստանի Հանրապետության Շիրակի մարզի Ախուրյան համայնքի 2022 թվականի հունվարի 19-ի թիվ 11 որոշման N 2 հավելվածի 4-րդ կետի «զ» ենթակետի 3-րդ պարբերությունում նախատեսված է քաղաքացիական կացության ակտերի գրանցման գործառույթներ կատարող թվով 1 գլխավոր մասնագետի համանքային ծառայության պաշտոն:
Քանի որ, այդ պաշտոնով սահմանված գործառույթների իրականացումը համարվում է պատվիրակված լիազորություն, պետությունը աշխատավարձի չափը սահմանել է տարեկան 1999.02 հազար դրամ գումար, որն ամսական կազմում է 166.6 հազար դրամ։
2018-2021 թվականներին վերջինիս պաշտոնային դրույքաչափը կազմել է 256.6 հազար դրամ:
Որոշման նախագծով առաջարկվում է համայնքի բյուջեի միջոցների հաշվին  ավելացնել քաղաքացիական կացության ակտերի գրանցման գործառույթներ կատարող, համայնքային ծառայության գլխավոր մասնագետի պաշտոնային դրույքաչափը՝ 93.511 հազար դրամի չափով, ընդամենը աշխատավարձի չափը հասցնելով 260.011 հազար դրամի:
«Համայնքային ծառայության մասին» օրենքով  սահմանված սկզբունքները չխախտելու համար, այն է՝ աշխատակազմի համայնքային ծառայության պաշտոնների միևնույն խմբի և ենթախմբի պաշտոններ զբաղեցնող համայնքային ծառայողներն ունեն հավասար պաշտոնային դրույքաչափի իրավունք, առաջարկվում է քաղաքացիական կացության ակտերի գրանցման գործառույթներ կատարող, համայնքային ծառայության գլխավոր մասնագետի (ծածկագիրը՝ 2.3-14) պաշտոնային դրույքաչափը սահմանել Հայաստանի Հանրապետության Շիրակի մարզի Ախուրյանի համայնքապետարանի աշխատակազմի այլ բաժիններում առկա գլխավոր մասնագետների պաշտոնային դրույքաչափերին համապատասխան` 260.011 հազար դրամ:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԱԽՈՒՐՅԱՆ ՀԱՄԱՅՆՔԻ ԱՎԱԳԱՆՈԻ 2022 ԹՎԱԿԱՆԻ ՀՈՒՆՎԱՐԻ 19-Ի ԹԻՎ 11 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀԱՐԺԵՇՏՈՒԹՅԱՆ ՄԱՍԻՆ


          Հայաստանի Հանրապետության Շիրակի մարզի Ախուրյան համայնքի ավագանու 2022 թվականի հունվարի 19-ի «Հայաստանի Հանրապետության Շիրակի մարզի Ախուրյանի համայնքապետարանի աշխատակազմի աշխատակիցների թվաքանակը, հաստիքացուցակը և պաշտոնային դրույքաչափերը հաստատելու մասին» թիվ 11 որոշման մեջ փոփոխություններ կատարելու մասին որոշման նախագծի  ընդունման առնչությամբ  այլ իրավական ակտերի ընդունման անհրաժեշտություն չի առաջանում։



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԱԽՈՒՐՅԱՆ ՀԱՄԱՅՆՔԻ ԱՎԱԳԱՆՈԻ 2022 ԹՎԱԿԱՆԻ ՀՈՒՆՎԱՐԻ 19-Ի ԹԻՎ 11 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱԽՈՒՐՅԱՆ ՀԱՄԱՅՆՔԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

 Հայաստանի Հանրապետության Շիրակի մարզի Ախուրյան համայնքի ավագանու 2022 թվականի հունվարի 19-ի «Հայաստանի Հանրապետության Շիրակի մարզի Ախուրյանի համայնքապետարանի աշխատակազմի աշխատակիցների թվաքանակը, հաստիքացուցակը և պաշտոնային դրույքաչափերը հաստատելու մասին» թիվ 11 որոշման մեջ փոփոխություններ կատարելու մասին որոշման նախագծի ընդունման կապակցությամբ Ախուրյան համայնքի բյուջեում  եկամուտների ավելացում կամ նվազեցում չի նախատեսվում, իսկ աշխատավարձի հոդվածով ծախսերը կավելանան ամսական 93.511 հազար դրամի, տարեկան 1122.1 հազար դրամի չափով։ 

		                 		
